
ANNOTATSIYA: O‘quvchilarning yozma ijodiyot jarayonida, xususan 

maqola, esse va hikoya yozish asosida badiiy obraz yaratish ko‘nikmalarini 

rivojlantirish hamda shakllantirish jarayoni. 

АННОТАЦИЯ O‘quvchilarning yozma ijodiyot jarayonida, xususan maqola, 

esse va hikoya yozish asosida badiiy obraz yaratish ko‘nikmalarini rivojlantirish 

hamda shakllantirish jarayoni. 

Badiiy obraz yaratish – fikr, his-tuyg‘u va tasavvurlarni so‘z orqali jonlantirish 

san’ati bo‘lib, o‘quvchilarda chuqur va kreativ fikrlashni rivojlantirishda muhim 

ahamiyatga ega. Shu sababli, maqola, esse va hikoya yozish asosida badiiy obraz 

yaratish ko‘nikmasini shakllantirish masalasi dolzarb va o‘rganilishi zarur bo‘lgan 

mavzudir.  

Dolzarblikning bir nechta sabablari mavjud. Jumladan, ijodiy tafakkurni 

rivojlantirish – badiiy asar yaratish o‘quvchilarning fikrlash doirasini kengaytiradi, 

tasavvurlarini boyitadi va ularni ijodiy yondashishga o‘rgatadi. Qolaversa, til 

ko‘nikmalarini mustahkamlashda, ya’ni, maqola, esse va hikoya yozish orqali 

o‘quvchilar o‘z fikrlarini aniq, ravon va mazmunli ifodalashni o‘rganadilar. Bundan 

tashqari, shaxsiy fikrni shakllantirish ya’ni badiiy obraz yaratishda har bir o‘quvchi 

o‘z dunyoqarashini, his-tuyg‘ularini, qarashlarini samimiy va o‘ziga xos tarzda 

ifodalaydi. 

Darslarda badiiy yozish ko‘nikmalarini doimiy rivojlantirish o‘quvchilarni 

yozma nutqda mustaqillikka va mustahkam bilimga yetaklaydi va ta’lim 

samaradorligini oshiradi. Ko‘rishiniz mumkinki, madaniy merosga hurmat bunda 

toshqin fikrlar, milliy ruh, an’analar badiiy matnlarda aks etadi, shu tariqa milliy ong 

va madaniyatni saqlash va targ‘ib qilish kuchayadi. 

Shunday qilib, maqola, esse hamda hikoya yozish asosida o‘quvchilarda badiiy 

obraz yaratish ko‘nikmasini shakllantirish nafaqat ularning til va ijodiy salohiyatini 

oshirishga, balki ularni zamonaviy, erkin fikr yurita oladigan shaxslar sifatida 

tarbiyalashga xizmat qiladi. Bu esa har qanday ta’lim tizimida dolzarb va ustuvor 

yo‘nalish hisoblanadi. 

Maqolaning asosiy maqsadi o‘quvchilarda badiiy obraz yaratish ko‘nikmasini 

(maqola, esse, hikoya yozish orqali) shakllantirishdan iborat. Bu maqsadga erishish 

uchun quyidagi vazifalar belgilab olindi: 

– Badiiy obraz tushunchasini aniqlash va o‘rganish. O‘quvchilarga badiiy obraz 

va uning elementlarini tushuntirish, uning yozma asarlardagi o‘rni va ahamiyatini 

tahlil qilish. 

        – Maqola, esse va hikoya janrlarini tahlil qilish. Har bir janrda badiiy 

obraz yaratish uslublari va metodlarini koʻrsatish, ularning farqlari va 

umumiyliklarini aniqlash. 

– Ijodiy yozish metodikasini ishlab chiqish. O‘quvchilarda obraz yaratish 

ko‘nikmalarini rivojlantirish uchun amaliy mashg‘ulotlar, metodlar va topshiriqlarni 

ishlab chiqish. 

  – Yozma nutq madaniyatini oshirish. O‘quvchilarning yozma fikrlashini 

chuqurlashtirish, fikrlarni aniq va badiiy ifodalash qobiliyatini shakllantirish. 

– Amaliy natijalarni tahlil qilish va taqdim etish. Tadqiqot davomida olingan 

natijalarni baholash, samarali usullar bo‘yicha tavsiyalar berish. 

Ushbu maqsad va vazifalar tadqiqotning nazariy hamda amaliy tomonlarini 

uyg‘unlashtrib, o‘quvchilarda badiiy yozishni rivojlantirishga xizmat qiladi. 

– Badiiy obraz tushunchasini aniqlash. Tadqiqot davomida badiiy obraz va 

uning xususiyatlari, o‘ziga xosligi tizimli ravishda o‘rganiladi hamda amaliy 

misollar orqali tushuntiriladi. 

  – Maqola, esse va hikoya yozish metodlarini tahlil qilish. O‘quvchilarda 

badiiy obraz yaratish jarayonida ushbu yozma janrlarning foydalanish imkoniyatlari 

va ularning o‘rni aniqlanadi. 

– O‘quvchilarning yozma nutqini rivojlantirish mexanizmlarini aniqlash. 

Yozish ko‘nikmalarini oshirishda qanday metod va texnikalar samarali ekanligi 

o‘rganiladi, ular orqali badiiy obraz yaratish qobiliyati shakllantiriladi. 

– Ijodiy fikrlash va fikrlarni ifodalash qobiliyatini rivojlantirish. O‘quvchilarga 

o‘z his-tuyg‘ularini va fikrlarini badiiy shaklda ifodalashga yordam beradigan 

pedagogik vositalar va mashg‘ulotlar ishlab chiqiladi. 

– O‘quvchilarda badiiy obraz yaratish bo‘yicha amaliy mashg‘ulotlarni tashkil 

etish. Tajriba asosida maqola, esse va hikoya yozish orqali badiiy obraz yaratish 

ko‘nikmalarini shakllantirish bo‘yicha samarali darslar va ishchi dasturlar ishlab 

chiqiladi. 

– Natijalarni tahlil qilish va tavsiyalar ishlab chiqish. Tadqiqot yakunida 

olingan natijalar asosida o‘quv jarayonini yanada takomillashtirish uchun tavsiyalar 

beriladi. 

Ushbu vazifalar tadqiqotning sistematik va amaliy natijalarga 

yo‘naltirilganligini ta’minlaydi hamda o‘quvchilarda badiiy yozish ko‘nikmalarini 

samarali shakllantirishga xizmat qiladi. 

